
«Հայաստանի Հանրապետության կառավարության մի շարք որոշումներում լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ  շահագրգիռ մարմինների դիտողությունների և առաջարկությունների մասին
	Համապատասխան մարմնի անվանումը և դիտողությունների ու առաջարկությունների բովանդակությունը
	Դիտողությունների և առաջարկությունների քննարկման արդյունքները

	ՀՀ Արմավիրի մարզպետարան
Գրություն 03.12.2013թ. N 02/02.1/4416-13
1. Հայաստանի Հանրապետության Արմավիրի մարզպետարանի աշխատակազմում, ստեղծման իսկ օրվանից, մշտական թափուր հաստիք (2 հաստիքային միավոր) առկա է ընտանիքի, կանանց և երեխաների իրավունքների պաշտպանության բաժնում, որը հայտնի պատճառներով հնարավոր չէ տեղափոխել այդ բաժնից:  

2. Աշխատակազմի այլ բաժինների հաստիքային միավորների կրճատմամբ հարցը լուծելու դեպքում, համաձայն Հայաստանի Հանրապետության կառավարության 2009 թվականի ապրիլի 2-ի N329-Ն որոշման 7-րդ կետի, դրանք կդադարեն բաժին լինելուց:

Գնահատելով խնդրի կարևորությունը, ինչպես նաև ի կատարումն Հայաստանի Հանրապետության կառավարության 2013 թվականի օգոստոսի 22-ի N909-ԱԳ որոշման պահանջների, զորահավաքային նախապատրաստության բնագավառի մարզպետին վերապահված լիազորությունների լիարժեք և արդյունավետ իրականացման անհրաժեշտությունը, առաջարկվում է զորահավաքային նախապատրաստության բաժինը ստեղծել Հայաստանի Հանրապետության Արմավիրի մարզպետարանի աշխատակազմի տեղական ինքնակառավարման և հանրապետական գործադիր մարմինների հարցերով վարչության կառուցվածքում, նույն վարչության հանրապետական գործադիր մարմինների տարածքային ստորաբաժանումների գործունեության համակարգման բաժնում ավելացնելով մեկ հաստիքային միավոր, որը բացառապես կզբաղվի նշված գործառույթներով, (աշխատակազմում առկա մեկ թափուր հաստիքի հաշվին)՝ համապատասխան փոփոխություններ կատարելով նշված վարչության և նրանում ներառված վերոհիշյալ ստորաբաժանման անվանումներում, դրանք կոչելով՝
1. Հայաստանի Հանրապետության Արմավիրի մարզպետարանի աշխատակազմի տեղական ինքնակառավարման, հանրապետական գործադիր մարմինների հարցերով և զորահավաքային նախապատրաստության վարչություն
2. Հայաստանի Հանրապետության Արմավիրի մարզպետարանի աշխատակազմի տեղական ինքնակառավարման, հանրապետական գործադիր մարմինների հարցերով և զորահավաքային նախապատրաստության վարչության հանրապետական գործադիր մարմինների տարածքային ստորաբաժանումների գործունեության համակարգման և զորահավաքային նախապատրաստության բաժին:

ՀՀ Սյունիքի մարզպետարան
Գրություն 03.12.2013թ. N 01/03/1/7133-13
        Ի կատարումն Ձեր հանձնարարականի,  հայտնվում է, որ <<Հայաստանի Հանրապետության կառավարության մի շարք որոշումներում լրացումներ կատարելու մասին>> Հայաստանի Հանրապետության կառավարության որոշման նախագիծը քննարկվել է Հայաստանի Հանրապետության Սյունիքի մարզպետարանում, որի կապակցությամբ հայտնվում է հետևյալը.

Առաջարկվող նախագծով նոր՝ զորահավաքային նախապատրաստության բաժնի ստեղծումը մարզպետարանի աշխատակազմի առկա հաստիքային միավորների հաշվին լուրջ խնդիրներ  կարող է առաջացնել գործող ստորաբաժանումների գործունեության բնականոն ընթացքի և գործառույթների լիարժեք իրականացման առումով: Բացի այդ, կխախտվի ՀՀ կառավարության 2009 թվականի ապրիլի 2-ի N329-Ն որոշման  7-րդ կետով սահմանված՝ ստորաբաժանումների հաստիքային միավորների նվազագույն  թվաքանակի պահանջը, որի արդյունքում կառաջանա նոր կառուցվածքային փոփոխություններ կատարելու անհրաժեշտություն՝ առանձին բաժինների գործունեության դադարեցմամբ:

Կարևորելով խնդրի նշանակությունը և  ի կատարումն Հայաստանի Հանրապետության կառավարության 2013 թվականի օգոստոսի 22-ի N909-ԱԳ որոշման պահանջների, զորահավաքային նախապատրաստության բնագավառի մարզպետին վերապահված լիազորությունների լիարժեք և արդյունավետ իրականացումն ապահովելու նպատակով, առաջարկվում է զորահավաքային նախապատրաստության բաժինը ձևավորել Հայաստանի Հանրապետության Սյունիքի մարզպետարանի աշխատակազմի տեղական ինքնակառավարման և հանրապետական գործադիր մարմինների հարցերով վարչության հանրապետական գործադիր մարմինների տարածքային ստորաբաժանումների գործունեության համակարգման բաժնի հիմքի վրա՝ ավելացնելով մեկ հաստիքային միավոր (աշխատակազմում առկա թափուր հաստիքի հաշվին), որը զբաղեցնող քաղաքացիական ծառայողը բացառապես կզբաղվի զորահավաքային նախապատրաստության խնդիրներով: Սահմանված խնդիրները և գործառույթները համակարգված և ամբողջական ծավալով իրականացնելու նպատակով անհրաժեշտ  ենք համարում նաև նշված բաժնի քաղաքացիական ծառայողների և վարչության պետի պաշտոնների անձնագրերում ևս ամրագրել  համապատասխան իրավունքներ և պարտականություններ:

Ելնելով վերոգրյալից, առաջարկվում է ՀՀ Սյունիքի մարզպետարանի աշխատակազմի տեղական ինքնակառավարման և հանրապետական գործադիր մարմինների հարցերով վարչությունն անվանափոխել տեղական ինքնակառավարման, հանրապետական գործադիր մարմինների հարցերով և զորահավաքային նախապատրաստության վարչության,   նրանում ընդգրկելով հետևյալ բաժինները՝ 

տեղական ինքնակառավարման և համայնքային ծառայության հարցերի բաժին
հանրապետական գործադիր մարմինների տարածքային ստորաբաժանումների գործունեության համակարգման և զորահավաքային նախապատրաստության բաժին:

ՀՀ Լոռու մարզպետարան
Գրություն 04.12.2013թ. N 101/114.3/6186-13
       ՀՀ կառավարության որոշման նախագծով նախատեսված զորահավաքային նախապատրաստության բաժնի ստեղծման վերաբերյալ առաջարկություններ և դիտողություններ չկան:

ՀՀ Արարատի մարզպետարան
Գրություն 04.12.2013թ. N 1/2/1/6142-13      
       Արարատի  մարզպետարանում  քննարկվել  է  <<ՀՀ կառավարության մի շարք որոշումներում լրացումներ կատարելու մասին>> Հայաստանի Հանրապետության    կառավարության    որոշման    նախագիծը: 

       Խնդրի  կարևորությունը հաշվի առնելով հանդերձ, առկա  հաստիքների հաշվին  զորահավաքային նախապատրաստության բաժնի  ստեղծումը  գործնականում  գրեթե  անհնար  է: Մարզպետարանի աշխատակազմում այժմ երկու  թափուր  հաստիք  ունենք` Մասիսի սոցիալական  ծառայության  տարածքային  գործակալությունում: Այդ  հաստիքների տեղափոխումից էապես  կտուժի  ծառայության  աշխատանքները: Աշխատակազմի այլ  բաժինների հաստիքների կրճատմամբ  հարցը  լուծելու  դեպքում  Հայաստանի  Հանրապետության   կառավարության  2009թվականի  ապրիլի 2-ի  թիվ 329-Ն որոշման 7-րդ  կետի  համաձայն  դրանք  կդադարեն  բաժին լինելուց:

         Հարցի  կարգավորման  համար  խնդրվում  է  մարզպետարանի  աշխատակազմի  հաստիքների  թվաքանակը  համալրել  առնվազն  մեկ  հաստիքով:

ՀՀ Տավուշի մարզպետարան
Գրություն 04.12.2013թ. N 01/20/4683-13
        Ի կատարումն Ձեր 02.12.2013թ. թիվ N01/17/6608-13 հանձնարարականի` հայտնում եմ, որ «Հայաստանի Հանրապետության կառավարության մի շարք որոշումներում լրացումներ կատարելու մասին» Հայաստանի Հանրապետության կառավարության որոշման նախագիծը քննարկվել է  ՀՀ Տավուշի մարզպետարանում,որի վերաբերյալ ներկայացնում ենք մեր դիրքորոշումը:


 Առաջարկվող նախագծի 2-րդ կետով նախատեսված զորահավաքային նախապատրաստության բաժինը մարզպետարանի աշխատակազմի առկա թափուր հաստիքային միավորների հաշվին երեք միավորով ստեղծել հնարավոր չէ հետևյալ պատճառաբանությամբ.

ՀՀ Տավուշի մարզպետարանի աշխատակազմի ընտանիքի,կանանց և երեխաների իրավունքների պաշտպանության բաժնում առկա է երեք թափուր հաստիք/ընդ որում մեկը` ստեղծման պահից/, որից հայտնի պատճառներով հաստիք հնարավոր չէ տեղափոխել այլ բաժին.

աշխատակազմի ներքին աուդիտի բաժնում առկա է երկու թափուր հաստիք,որը նույնպես հնարավոր չէ փոփոխել, քանի որ Հայաստանի Հանրապետության կառավարության 2012 թվականի մարտի 29-ի <Հայաստանի Հանրապետության կառավարության մի շարք որոշումներում լրացումներ կատարելու մասին>  N 365-Ն որոշմամբ բաժնում նախատեսված է հինգ հաստիք.

հարցը աշխատակազմի այլ բաժինների հաստիքային միավորների կրճատմամբ լուծելու դեպքում Հայաստանի Հանրապետության կառավարության 2009 թվականի ապրիլի 2-ի N 329-Ն որոշման  7-րդ կետի համաձայն համապատասխան բաժինը կդադարի բաժին լինելուց: 

        Կարևորելով խնդրի էությունը, և ի կատարումն Հայաստանի Հանրապետության կառավարության 22.08.2013թ. թիվ N909-ԱԳ որոշման պահանջների, մարզպետին վերապահված զորահավաքային նախապատրաստության բնագավառի լիազորությունների լիարժեք և արդյունավետ իրականացման համար առաջարկում եմ ՀՀ Տավուշի մարզպետարանի աշխատակազմում ստեղծել զորահավաքային նախապատրաստության բաժին երկու հաստիքային միավորով. մեկ հաստիքը նախատեսում ենք Բերդի սոցիալական ծառայության տարածքային գործակալության թափուր հաստիքի հաշվին, իսկ մյուսը` «Տեխնիկական սպասարկում իրականացնող անձնակազմ» բաժնից «ռեֆերենտ» հաստիքը փոփոխելու միջոցով:

         Միաժամանակ տեղեկացնում եմ, որ մարզպետարանի աշխատակազմում գործում են երեք բաժիններ երկու հաստիքային միավորով, որոնք լիարժեք իրականացնում են իրենց վերապահված գործառույթները:

ՀՀ Կոտայքի մարզպետարան
Գրություն 05.12.2013թ. N 01/07.1/4593-13
           Ի կատարումն Ձեր 2013 թվականի դեկտեմբերի 2-ի №01/17/6608-13 հանձնարարականի` Հայաստանի Հանրապետության Կոտայքի մարզպետարանում քննարկվել է  <<Հայաստանի Հանրապետության կառավարության մի շարք որոշումներում լրացումներ կատարելու մասին>> Հայաստանի Հանրապետության կառավարության որոշման նախագիծը և հավանության արժանացել: Քննարկվել է նաև որոշման նախագծով նախատեսված զորահավաքային նախապատրաստության բաժնի ստեղծման հնարավորության հարցը, ինչի վերաբերյալ հայտնում ենք, որ մարզպետարանում առկա թափուր հաստիքային միավորների հաշվին պատրաստ ենք ստեղծել նշված բաժինը` 3 հաստիքային միավորով:

ՀՀ Արագածոտնի մարզպետարան
Գրություն 06.12.2013թ. N 01/05/3733-13
         Ի կատարումն Ձեր 2013 թվականի դեկտեմբերի 2-ի №01/17/6608-13 հանձնարարականի` Հայաստանի Հանրապետության  Արագածոտնի մարզպետարանում քննարկվել է  <<Հայաստանի Հանրապետության կառավարության մի շարք որոշումներում լրացումներ կատարելու մասին>> Հայաստանի Հանրապետության կառավարության որոշման նախագիծը և հավանության արժանացել:       

    Քննարկվել է նաև որոշման նախագծով նախատեսված զորահավաքային նախապատրաստության բաժնի ստեղծման հնարավորության հարցը, ինչի վերաբերյալ հայտնում ենք, որ մարզպետարանում առկա  է  ընդամենը մեկ թափուր հաստիք գյուղատնտեսության և բնապահպանության վարչությունում:

       Խնդրում ենք Ձեր աջակցությունը երկու հաստիք հատկացնելու համար:

ՀՀ Շիրակի մարզպետարան
Գրություն 09.12.2013թ. N 01/03.1/5810-13
        Ի կատարումն Ձեր ս.թ. դեկտեմբերի 2-ի N:01/17/6608-13 հանձնարարականի հայտնում եմ.

Մարզպետարանների աշխատակազմերում երեք անձից կազմված զորահավաքային նախապատրաստության նոր բաժնի ստեղծումը,  մարզպետարանների աշխատողների առկա հաստիքային միավորների սահմաններում, գործնականում կլինի շատ դժվար: 

Խիստ կարևորելով մարզերում զորահավաքային նախապատրաստության աշխատանքների ժամանակին և արդյունավետ կատարումը` առաջարկում ենք օգտագործել մարզպետարանների աշխատակազմերի տեղական ինքնակառավարման և հանրապետական գործադիր մարմինների հարցերով վարչության հանրապետական գործադիր մարմինների տարածքային ստորաբաժանումների գործնեության համակարգման բաժնի ներուժը: Նպատակահարմար է այդ բաժնի վրա դնել նաև զորահավաքային նախապատրաստության բնագավառում                               ՀՀ օրենսդրությամբ մարզպետարանների համար նախատեսված գործառույթների իրականացումը` բաժինը համալրելով ևս 1-2 հաստիքով:

Այդ նպատակով` առաջարկում եմ մարզպետարանների աշխատակազմերի տեղական ինքնակառավարման և հանրապետական գործադիր մարմինների հարցերով վարչության հանրապետական գործադիր մարմինների տարածքային ստորաբաժանումների գործնեության համակարգման բաժինը վերանվանել տեղական ինքնակառավարման և հանրապետական գործադիր մարմինների հարցերով վարչության հանրապետական գործադիր մարմինների տարածքային ստորաբաժանումների գործնեության համակարգման և զորահավաքային նախապատրաստության բաժին:

ՀՀ Վայոց ձորի մարզպետարան
Գրություն 09.12.2013թ. N 01/14/6484-13
         Ի կատարումն Ձեր 2013 թվականի դեկտեմբերի 2-ի N01/17/6608-13 հանձնարարականի՝ հայտնվում է, որ <<Հայաստանի Հանրապետության կառավարության մի շարք որոշումներում լրացումներ կատարելու մասին>> Հայաստանի Հանրապետության կառավարության որոշման նախագիծը քննարկվել է Հայաստանի Հանրապետության Վայոց ձորի  մարզպետարանում, որի վերաբերյալ ներկայացնում ենք մեր դիրքորոշումը՝
Գնահատելով խնդրի կարևորությունը, ինչպես նաև ի կատարումն Հայաստանի Հանրապետության կառավարության 2013 թվականի օգոստոսի 22-ի N909-ԱԳ որոշման պահանջների, զորահավաքային նախապատրաստության բնագավառի մարզպետին վերապահված լիազորությունների լիարժեք և արդյունավետ իրականացման անհրաժեշտությունը, առաջարկվում է զորահավաքային նախապատրաստության բաժինը ստեղծել 2 հաստիքային միավորով:  

          Նկատի ունենալով Հայաստանի Հանրապետության կառավարության 2009 թվականի ապրիլի 2-ի N329-Ն որոշման   պահանջները և Հայաստանի Հանրապետության Վայոց ձորի  մարզպետարանի աշխատակազմում  Վարչությունների և բաժինների զաբաղեցված հաստիքային  միավորների նվազագույն քանակը,    որի պատճառով  աշխատակազմի կառուցվածքային ստորաբաժանումների  հաստիքային միավորների կրճատմամբ հնարավոր չէ  ստեղծել առաջարկվող բաժինը: 

         Մարզպետարանի աշխատակազմում առկա է ընտանիքի, կանանց և երեխաների իրավունքների պաշտպանության բաժնում (1 միավոր)  և ներքինի աուդիտի բաժնում                    (1 միավոր)  թափուր հաստիքներ :

Խնդրում ենք Ձեր համաձայնությունը  զորահավաքային նախապատրաստության բաժին ստեղծել  ներքին աուդիտի բաժնի մեկ թափուր հաստիքի   և  Հայաստանի Հանրապետության Վայոց ձորի մարզպետարանի աշխատակազմի ղեկավարի տեղակալի  հաստիքները  տեղափոխելու միջոցով:

ՀՀ Գեղարքունիքի մարզպետարան
Գրություն 09.12.2013թ. N 01/11/5102-13
          Ի կատարումն Ձեր 02.12.2013թ. թիվ 01/17/6608-13 հանձնարարականի` հայտնում եմ, որ «Հայաստանի Հանրապետության կառավարության մի շարք որոշումներում լրացումներ կատարելու մասին» Հայաստանի Հանրապետության կառավարության որոշման նախագիծը քննարկվել է  ՀՀ Գեղարքունիքի մարզպետարանում, որի վերաբերյալ ներկայացնում ենք մեր դիրքորոշումը:


      Առաջարկվում է  որոշման նախագծի 2-րդ կետի <<ստեղծվում են 3 հաստիքային միավորով>>  բառերը փոխարինել <<ստեղծվում են մինչև  3 հաստիքային միավոր>> բառերով:

ՀՀ ֆինանսների նախարարություն
Գրություն 20.12.2013թ. N 1/4.1-2/19961-13

         ՀՀ ֆինանսների նախարարությունը քննարկել է «Հայաստանի Հանրապետության կառավարության մի շարք որոշումներում լրացումներ կատարելու մասին» ՀՀ կառավարության որոշման նախագիծը, որով նախատեսվում է ՀՀ մարզպետարանների աշխատակազմերում ստեղծել Զորահավաքային նախապատրաստության բաժիններ և առաջարկում ենք նախագծի          2-րդ կետում «ստեղծվում են» բառերից հետո շարադրել`  «համապատասխանաբար յուրաքանչյուր մարզպետարանի համար սահմանված աշխատողների թվաքանակի սահմաններում»:

ՀՀ արդարադատության նախարարություն
Գրություն 08.01.2014թ. N 01/17-14
         Կից ներկայացնում ենք «Հայաստանի Հանրապետության կառավարության մի շարք որոշումներում լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:

          1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը: 

          2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 

          3. Նախագծում իրավական այլ ակտերի նորմերի անհարկի կրկնություններ առկա չեն:                         

          4. Իրավական ակտում համապատասխան լրացումներ կատարելու անհրաժեշտությունն առկա է:
 

         5.  Նախագծում անհրաժեշտ բոլոր հարցերը կարգավորված են: 

         6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

       7.  Օրենսդրական տեխնիկայի կանոնները պահպանված են:  
	Հարցի լուծման վերաբերյալ ներկայացված առաջարկությունը չի ընդունվել: ՀՀ մարզպետարանների աշխատակազմերի միատեսակ կառուցվածք ունենալու անհրաժեշտությունից ելնելով մշակված և ներկայումս ՀՀ կառավարության քննարկմանը ներկայացված որոշման նախագծով նախատեսվում է ՀՀ մարզպետարանների աշխատակազմերում զորահավաքային նախապատրաստության բաժինները ստեղծել որպես ինքնուրույն կառուղցվածքային ստորաբաժանում: Միաժամանակ, մշակվել և շրջանառության մեջ է դրվել ՀՀ կառավարության որոշման նախագիծ, որով նշված ստորաբաժանումներում աշխատակիցների թվաքանակ սահմանող ՀՀ կառավարության որոշման մեջ նախատեսվում է կատարել համապատասխան փոփոխություն: 
Տես ՀՀ Արմավիրի մարզպետարանի առաջարկությունների վերաբերյալ ներկայացված մեկնաբանությունները: 

Չի ընդունվել, տես ՀՀ Արմավիրի մարզպետարանի առաջարկությունների վերաբերյալ ներկայացված մեկնաբանությունները: 

Տես ՀՀ Արմավիրի մարզպետարանի առաջարկությունների վերաբերյալ ներկայացված մեկնաբանությունները: 

Չի ընդունվել:
Տես ՀՀ Արմավիրի մարզպետարանի առաջարկությունների վերաբերյալ ներկայացված մեկնաբանությունները: 

Հարցը կքննարկվի ՀՀ կառավարության որոշման նախագծի ընդունումից հետո:
ՀՀ կառավարության որոշման նախագծի 2-րդ կետը վերախմբագրվել է (տես ՀՀ ֆինանսների նախարարության կարծիքը):
Ընդունվել է:



